
 
 
 

AVIS DE SELEZION 
JORNALISĆ LINGAZ LADIN 
A TEMP DETERMINÉ 2017 

(PROFESCIONISĆ O PUBLIZISĆ O PRATICANC) 
 
 
La RAI Radiotelevijion Taliana S.p.A. scrì fora na bandida de selezion per titui y 
proes, con l fin de abiné Jornalisć de lingaz ladin tl idiom badiot o gherdena o 
fascian (Profescionisć o Publizisć o Praticanc) per ti jì adincontra a les esigenzes 
che podessa vegnì su tl davegnì, da adoré con contrac a temp determiné, tla Testata 
Jornalistica Regionala – Redazion Bulsan – Lingaz Ladin. 
  
1 – CONDIZIONS PER PODEI TÒ PERT A LES PROES DE SELEZION 
 
Chisc é i recuisic che an mess avei: 
 

A. Eté nia sot i 18 agn; 
B. Iscrizion al Orden di Jornalisć talian sezion Profescionisć o sezion Publizisć o 

iscrizion al register di Praticanc a la data di 9 de merz dl 2017 (data de 
tomanza de chest avis). 

C. Conescenza dl lingaz ladin (livel C2 dl QCER); 
D. Portignenza al grup linguistich ladin (idiom badiot o gherdena o fascian) 
 

Chisc recuisic vegn ratés essenziai y obligatori y an mess bele i avei tl moment che 
al toma l tiermul per la prejentazion dles domandes de amiscion (ciala pont 2) sciche 
ence entant dut l iter seletif y l at de assunzion. 
 
A la selezion pól tò pert i zitadins talians, i zitadins dla Union Europeica y i zitadins di 
Paejes che ne aud nia pro la Union Europeica, tant inant che ai viv regolarmenter tla 
Talia. 
 
Gaujes de esclujion 
Al ne podarà nia tò pert a la selezion chi che: 
 

 sibe vegnus lascés jì da la RAI Radiotelevijion Taliana S.p.A. o da autres 
Sozietés dl Grup per na bona gauja o per na rejon motiveda; 

 ais sclut ju a una n raport de laour con l’Azienda o con de autres Sozietés dl 
Grup con na incentivazion economica per se n jì; 

 ais fat pié via, do adoranzes da dant, azions extragiuridiches o giuridiches 
liedes al dert dl laour ti confronc dla RAI o de autres sozietés dl Grup acioche 
n raport de laour subordiné a temp indeterminé vegne reconesciù, chel vuel dì 
per ti podei permez a n zenter de intermediazion profescionala enchina che al 
ne toma la data per la prejentazion dla domanda y enchina che an ne é nia 
vegnus touc su, ence sce i derc azionés sibe vegnus apajés via con la 
renunzia che mess ti ruvé ai ofizies competenc anter la data che và ben da 
mené demez la domanda de partezipazion (9 de merz dl 2017). 



 
2 - DOMANDA DE AMISCION 
 
An pò se candidé a la selezion menan la domanda de partezipazion ala miscion 
eletronica hrbz2017@rai.it, scrita fora sun l modul aposta che an pò desćiarié dal sit 
www.lavoraconnoi.rai.it . 
 
A la domanda de amiscion messaràn enjonté: 
 

 n curriculum ajorné con n retrat (te n format .pdf); 

 zertificazion de iscrizion al Orden di Jornalisć Talian – sezion Profescionisć o 
sezion Publizisć o iscrizion al register di Praticanc o copia dla cherta ODG (te 
n format .pdf); 

 zertificat de portignenza o de agregazion al grup linguistich ladin relascé dal 
Tribunal de Bulsan (te n format .pdf); 

 eventualmenter n zertificat de Laurea o la copia dl Diplom de Laurea, olà che 
al vegn dé dant la nota (te n format .pdf); 

 eventualmenter n zertificat che desmostre che an à sclut ju l Master y/o la 
Scola de spezialisazion de jornalism reconescius dal Orden di Jornalisć; 

 per i zitadins de n Paesc che ne aud nia pro la Union Europeica, na copia dl 
titul de sojornanza varent che i abiliteie da realisé l laour sciche ence la 
documentazion che desmostra la desponibelté de avei na sistemazion te n 
cuartier adaté (te n format .pdf); 

 n zertificat de ecuipolenza di titui de stude damanés per chi che essa sclut ju 
siei studies foradecà. 

 Copia de n document de identité varent; 

 Copia dla informativa dl tratament di dac personai. 
 
 

La domanda de partezipazion a la selezion messarà vegnì meneda anter y nia do 
les 12.00 di 9 de merz dl 2017. 
 
Les domandes che ruvarà ite te n format y/o con n meso desvalif da chel dé dant 
dessoura (p.ej. sun papier, y e.i.) y/o fora dl temp dé dant, ne podarà te degun cajo 
vegnì toutes en conscidrazion. 
 
Les autozertificazions ne vegn nia reconesciudes. 
 
Sce al manciarà ence ma un de chisc elemenc ghirés tla domanda de partezipazion 
a la selezion vegnirà l candidat sclut fora da la amiscion. 
Les proes de candidac che essa fat declarazions nia corespognentes a la verité o nia 
coretes vegn ratedes nules. 
Sce al mancia ence ma un di recuisic prevedus per i fins dla partezipazion a chesta 
selezion, azertés te vigni fasa dl iter de selezion o tl moment che an vegn touc su 
vegniràn scluc fora da la prozedoura de selezion, sce an é tl laour de la fé, y da la 
gradatoura finala. 
 
3 – COMISCION DE EJAM 
 
I candidac vegnirà valutés da na Comiscion de Ejam nomineda da la RAI. 
 
 
 

mailto:hrbz2017@rai.it

4 – COMUNICAZIONS 
 
Dutes les comunicazions con i candidac vegnirà fates per e-mail adoran la miscion 
de posta eletronica deda dant can che an à mené demez la candidatura. 
I resultac dla amiscion a les fases dedò y i resultac dles proes passedes vegnirà 
menés ala miscion de posta eletronica deda dant canche an à mené ite la 
candidatura. 
 
5 – PROES DE VALUTAZION Y GRADATOURA 
 
Proa preseletiva (eventuala) 
 
Tl cajo che al essa da ruvé ite plu che 21 candidatures, vegniràl prevedù na proa a 
carater preseletif che vegnirà fata tla forma de n chestionar multiple-choice tl lingaz 
ladin / idiom de portignenza (badiot o gherdena o fascian) che revardarà argomenc 
de cultura generala y atualité (con na maioura atenzion sun l ordinament dl Stat, les 
normes dla stampa y sun l sistem radiotelevisif, la sconanza dla privacy, l contrat 
nazional de laour jornalistich, l jornalism radiotelevisif y cross medial). 
 
La proa vegn rateda supereda dai prums 7 candidac classifichés tla gradatoura (al 
netto sce al essa da sauté fora ex aequo) per vigni idiom de portignenza. 
 
Superé chesta proa (chisc ponc ne vegn nia conscidrés can che al vegnirà formé la 
gradatoura finala) é na condizion per podei tò pert a la I y a la II proa dl percurs de 
selezion. 
 
I Y II PROA 
Tl cajo che al essa da ruvé ite demanco che o avisa 21 candidatures, vegnirà l 
prozes de selezion despartì te does proes che arà chesta articolazion y valorisazion: 
 
I proa: 
 

1) redazion y letura de n test jornalistich per ladin / idiom de portignenza (badiot 
o gherdena o fascian) destiné a la TV sun n argoment che vegnirà chirì fora 
da la Comiscion (enchina 30 ponc) 

2) redazion y letura de n test jornalistich per ladin / idiom de portignenza (badiot 
o gherdena o fascian) destiné al radio sun l medem argoment traté tl paragraf 
da dant (enchina 30 ponc) 

3) redazion de n „tweet“ de 140 segns per ladin / idiom de portignenza (badiot o 
gherdena o fascian) sun l medem argoment dé dant dessoura (enchina 5 
ponc) 

4) Proa pratica che dess verifiché la capazité da pert di candidac de adoré i 
stromenc informatifs che an adora da laoré fora i contegnus audio y video 
(enchina 10 ponc) 

5) Proa de valutazion sce an sà da adoré l web per ladin / idiom de portignenza 
(badiot o gherdena o fascian) (enchina 5 ponc). 

 
II Proa: 
 
La seconda proa é formeda da n colloquium profescional per ladin / idiom de 
portignenza (badiot o gherdena o fascian) con valutazion dl curriculum vitae prejenté 
tl format standard europeich (enchina 20 ponc). 
 



6. VALORISAZION DI TITUI Y GRADATOURA FINALA 
 
Per podei mete adum la gradatoura finala vegniràl dé chisc ponc emplù tl cajo che an 
fossa en posses de un o de plu de chisc titui, per n mascim de 17 ponc che pó vegnì 
assegnés; 
 

A. Iscrizion al Orden di Jornalisć Sezion Profescionisć: 10 ponc 
B. Iscrizion al Orden di Jornalisć Sezion Publizisć: 5 ponc 
C. Laurea Trienala (L): 2 ponc 
D. Laurea Magistrala (LM) / Laurea Spezialistica (LS) / Laurea Vedl Ordinament 

(VO): 3 ponc 
E. Nota de laurea valiva o soura i 105/110 (o 95/100): 1 pont 
F. Master y/o Scoles de spezialisazion de jornalism reconescius dal Orden di 

Jornalisć: 3 ponc 
 

Avei doi o de plu diploms de laurea y/o master y/o scoles de jornalism reconescius 
dal orden ne generarà nia la acuisizion de ponc emplù en confront a cie che vegn dé 
dant. 
I ponc reconescius per avei l diplom de Laurea Magistrala (LM) / Laurea Spezialistica 
(SP) / Laurea Vedl Ordinament (VO) scluj ite l diplom de laurea trienala (L). I ponc 
reconescius per la iscrizion al Orden di Jornalisć Sezion Profescionisć scluj ite chel 
reconesciù per la iscrizion al Orden di Jornalisć Sezion Publizisć. 
 
La soma di ponc arjonc da la pruma proa (max 80 ponc), da la seconda proa (max 20 
ponc) y di ponc emplù che an giata per i titui che an à (max 17 ponc) fajarà fora les 
gradatoures finales, una per vigni idiom (ladin-badiot, ladin-gherdena, ladin-fascian). 
 
Al ruvarà sun les gradatoures finales i candidac che arà arjont n numer de ponc final 
valif o soura 60 sun n mascim che an pó avei de 117. 
 
La dureda avisa dl temp dl contrat a temp determiné vegnirà comunicheda tla fasa de 
proposta. 
 
La azetazion da pert dl enteressé ti messarà vegnì meneda per scrit a la azienda per 
forza anter 5 dis da la proposta. 
 
Sce i candidac che é sun la gradatoura finala renunzieia o vegn scluc fora, chel vuel 
dì tl cajo de esigenzes de gestion vegnudes a lum, jiràn inant con la gradatoura aldò 
dl orden di ponc. 
 
Les dates dles proes vegnirà comunichedes tl moment che al vegn fat la 
convocazion con les modalités prevedudes al pont 4. 
 
La assenza da les dates de convocazion vegnirà rateda sciche renunzia a la 
selezion. 
 
Duc i candidac messarà se prejenté a la selezion con n document de reconesciment 
varent. 
 
 
 
 
 



7-  DESPOSIZIONS FINALES 
 
La validité dla gradatoura é de 36 meisc da can che ala é vegnuda publicheda. 
 
Les proes de selezion vegnirà tegnudes tla cité de Bulsan, bonamenter tl meis de 
merz dl 2017. RAI se tegn la poscibelté de mudé chestes dates. A les partezipantes 
y ai partezipanc a la selezion ne ti spetel deguna retuda dles speises per l iade y la 
sojornanza che ai podessa avei. 
 
N valgunes fases dla selezion podessa vegnì fates da RAI en colaborazion con na 
sozieté de consulenza da foradecà. 
 
Sciche prevedù dal Plan Trienal de Prevenzion dla Coruzion de RAI SpA 2016-2018 
messarà i candidac can che ai vegn touc su declaré formalmenter che ai ne é nia te 
na situazion de conflit de enteresc y incompatibelté gnanca potenziai. 

